2014ko maiatzaren 19an egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1. Nafarroako Parlamentuak Palestinarekiko bere elkartasuna, errespetua eta aitorpena adierazten ditu, eta nazioarteko legediaren araberako eskari hauek egiten dizkio Israelgo Estatuari:

1.1) Lurralde arabiarrak okupatzeari eta kolonizatzeari utz diezaion, eta legez kanpoko harresia bota dezan.

1.2) Israelen bizi diren palestinarrei oinarrizko eskubideen berdintasun erabatekoa berma diezaien.

1.3) Palestinar errefuxiatuek itzultzeko duten eskubidea susta, babestu eta errespeta dezan, Nazio Batuen 194. ebazpenak aitortzen duen bezala.

1.4) Nazio Batuen informatzaileen arabera gerrako krimenak egin dituztenek krimen horiek direla-eta nazioarteko auzitegietan erantzunen dutelako bermea.

2. Nafarroako Parlamentuak nazioarteko erkidegoari eskatzen dio ahal diren baliabide guztiak jar ditzan, Israeli presioa egite aldera bere lege-betekizunak betetzeko; Zuzenbide Estatua sendotze aldera eta palestinarren bakea eta segurtasuna babeste aldera, Palestinako herriaren oinarrizko giza eskubideen errespetua barne. 

3. Nafarroako Parlamentuak gonbit egiten die herritarrei, Palestinako herriari gertutasuna erakuts diezaioten eta harekiko elkartasunez antolatzen diren ekitaldietan parte har dezaten.

4. Nafarroako Parlamentuak Espainiako Gobernuari eskatzen dio Kanpo Arazoetako Ministerioaren bidez igor dezan adierazpen hau Israelgo erakunde eskudunetara. Halaber, erakunde horiei dei egiten die hartutako konpromisoak bete ditzaten eta berma dezaten Gazako blokeoaren amaiera, eta herri palestinarraren giza eskubideak ez urratzea; herri hori, hain zuzen, edozein amaiera-akordiotako alderdi funtsezkotzat hartu behar da”.

